
§ 37 naapertorlugu meeqqat ukiuannut tunngatillugu apeqqummut nr. 2019-056-
imut akissut 

Asasara Mimi Karlsen , 

Qujanaq apeqqutinngorlugit nassiunneqarsimasunut. Apeqqutigineqartut tullinnguuttuni 

ataasiakkaarlugit uteqqinneqarput akineqarlutillu. 

1. Naalakkersuisut Meeqqat Ukiuannut 2019-imut immikkut 
aningaasaliisimanerlutik? 

Meeqqat inuusuttullu Naalakkersuisunit ukkatarineqarput, aammalu 2019-imi 

aningaasanut inatsimmi pilersaarutinut suliniutinullu aningaasarpassuarnik 

imm ikkoortitsisoqareerluni , taamaammat 2019 Meeqqat Ukiorivaat. 

Meeqqanik inuusuttunillu sumiginnaasarneq akiorniarlugu nuna tamakkerlugu 

iliuusissanut pilersaarummik Naalakkersuisut 2019-imi saqqummiussissapput. 

Meeqqanut inuusuttunullu suliassaqarfimmi ungasinnerusoq eqqarsaatigalugu aamma 

susassaqarfiit assigiinngitsut akornanni suleqatigiilluni periusissiamik pilersitsinissaq 

Naalakkersuisut anguniagaraat. Peqataasut susassaqartullu attuumassuteqartut, 

ilaatigut kommunit, MIO, naalakkersuisoqarfiit aqutsisoqarfiillu arlallit iliuusissanut 

pilersaarusiornerm i peqataatin neqassapput. 

Taakku saniatigut Meeqqat 0-18-imut immikkut aningaasanik 

immikkoortitsisoqarsimavoq, taakkulu meeqqat inuusuttullu tamarmik atugarissaarlutik 

ineriartorlutillu pitsaasumik inuuneqarnissaannut tapersersuutitut atorneqarnissaat 

siunertaavoq. Meeqqat inuusuttullu pillugit siusissukkut pitsaaliuinermillu suliniuteqarneq 

kiisalu susassaqarfiit assigiinngitsut akornanni suleqatigiinnermik ataqatigiissaarineq 

Meeqqat 0-18-imi ukkatarineqarput. 

Taakku saniatigut kinguaassiutitigut atornerluineq akiorniarlugu Naalakkersuisut 2018-

2022-imi periusissiaannut Naalakkersuisut Killiliisa-mut aningaasanik 

immikkoortitsinikuupput. Meeqqat inuusuttullu akornanni ilorraap tungaanut 

allanngortitsinissaq kinguaassiutitigullu atornerluinerit ikilisinnissaat Killiliisa-mi 

siunertarineqarput. 

2019-imi februaarip aallaqqaataaniit siunnersuisarfiit Tusaannga-mi 

ataatsimoortinneqassapput. Innuttaasup kialuunniit ajornartorsiutiminik 

kisermaassinnginnissaa kiisalu innuttaasut ajornannginnerusumik 

ikiortissarsiorsinnaanissaat Tusaannga-mi siunertaavoq. Meeqqat inuusuttullu 

tusarneqarnissaat qulakkeerniarlugu Tusaannga-p ilaatigut MIO suleqatigaa. 

Isumaginninnermut Aqutsisoqarfiup immikkoortortaqarfiini ilaatigut meeqqanut 

inuusuttunullu suliassaqarfimmut aningaasanik immikkoortitsisoqarsimanera 

aammattaaq eqqaaneqassaaq, tassami meeqqanut inuusuttunullu isumaginninnermi 

suliassaqarfimmi aaqqissuusseqqinnernut tunngasut suliassat kommuninit 

suliarineqartut Isumaginninnermut Aqutsisoqarfiup isumagisarai. 

2. Naalakkersuisut meeqqat ukiuat pillugu kikkut suleqatigivaat? 
Apeqqut 1-imut akissut innersuussutigineqarpoq. 

3. Kommunit qanoq suleqatigineqarpat meeqqat ukiuat pillugu? 
Apeqqut 1-imut akissut innersuussutigineqarpoq. 

4. Naalakkersuisut akornanni suleqatigiilluni meeqqat sullinniarneqarpat? 
Apeqqut 1-imut akissut innersuussutigineqarpoq. 

5. Meeqqat ukiuanni meeqqat napparsimavinnut utaqqisut ikilisarneqarniarpat? 

Apeqqut taanna akiniarlugu Peqqissutsimut Naalakkersuisoqarfimmut ilanngussassanik 

piniartoqarsimavoq. Peqqissutsimut Naalakkersuisoqarfiup uku paasissutissiissutigai: 

"Kalaallit Nunaanni sumiiffinni arlalinni immikkut ilisimasalinnit misissortinnerit ukiumut 

ataasiakkaarlutik - ukiut affakkaarlugit ingerlanneqartartut eqqaassanngikkaanni 

aallaaviatigut meeqqanik utaqqisut allattorsimaffianiittoqanngilaq. Pinartoqartillugu 

utaqqeqqaanngikkaluarluni meeqqat, aamma inersimasut, misissorneqartarput 

katsorsarneqartarlutillu ". 

Inussiarnersum ik inuulluaqqusillunga 

